Любовь Тихонова 
Лык ож тӥрлыкез учкыны

Ижысь Н. Некрасов нимо библиотекаын усьтӥськиз «Ӟуч ож тӥрлыкез данъян но сӥлы карон» адӟытон. Сое радъязы Национальной библиотекаын ужасьёс.

Адӟытон ортчоз 3–4 люкетлэсь. Нырысетӥяз – «Россия кунлэн арсеналэз» – люкаськемъёс лыдӟыны быгатозы пыӵал тӥрлыкен герӟаськем литератураез. Кыкетӥяз – «Наполеон: 1812-тӥ арысь ож тӥрлыклэн историез» – лыктэмъёс тодматскозы Нырысетӥ дунне войнаын, Быдӟым ожын кутэм пыӵал тӥрлыкен, автоматъёсын, Т-34 танкен но мукет тӥрлыкъёсын. Та сяна, луоз соосты кылдытӥсь конструкторъёсын но тодматскыны. Куинетӥ люкетын – «Ож тӥрлык легенда – М. Калашниковлэн автоматэз» - интыямын конструкторлэн ужъёсыз, улэм-вылэмез. Ньылетӥяз – «21-тӥ даурысь ож тӥрлык» – тодыны луэ туала армия но солэн историез сярысь. Озьы ик адӟытонэ пыртэмын бадӟым суредасьёслэн пыӵал тӥрлыкен герӟаськем ужъёссы.

Ужрадэз усьтыку, танкъёс сярысь мадиз Удмурт Республикаысь военной комиссариатын ужась Андрей Кононов. Озьы ик адӟытонэ пыриськизы Ижысь механикая заводысь валтӥсь конструктор Михаил Драгунов, Удмурт кун университетысь историяя кафедраысь Александр Кутявин. Адӟытон кыстӥськоз 28-тӥ февралёзь. Со ужа 10 часысен 18 часозь.

